
BOSANSKOHERCEGOVAČKA KNJIŽEVNOST AUSTROUGARSKOG PERIODA
Književnost BiH dijeli se na: bošnjačku, srpsku, hrvatsku, jevrejsku. Književno stvaranje na orijentalnim jezicima počinje islamizacijom, dolaskom  Turaka u Bosnu 1463. godine. Period turske vladavine prestaje 1878. godine, kada počinje period austrougarske okupacije. Bošnjačka književna tradicija dijeli se na: usmeno narodno stvaralaštvo, književnost na orijentalnim  jezicima, alhamijado književnost, epistolarnu književnost. Bošnjačka narodna književnost zadržala je svoj slavenski kontinuitet, razvoj bošnjačke epike, narodne pjesme sevdalinke, balade i romanse. Orijentalni jezici su: turski, arapski, perzijski. Alhamijado književnost je književnost Bošnjaka na bosanskom  jeziku pisana pismom arebicom.
Turci u Bosni su vladali oko 400 godina, a Austrougari 40 god. Međutim, za kulturno-civilizacijski napredak Bosne, ovih 40 godina je deset puta vrijedniji. 
BOŠNJAČKA KNJIŽEVNOST AUSTROUGARSKOG PERIODA

Književno stvaranje Bošnjaka u doba austrougarske okupacije dijeli se na četiri etape:

· Gluho doba u književnom stvaranju Bošnjaka (1878-1882)

· Doba književnog bosanstva ( 1883- 1897)

· Doba književne polarizacije (1894-1905)

· Doba vlastitih književnih listova i izdanja (1905-1914)

Dakle, austrougarska okupacija traje od 1878-1918.

Gluho doba u književnom stvaranju Bošnjaka

Okupacija BiH od strane Austro-Ugarske za Bošnjake nije bila samo smjena jedne državne uprave nad drugom, nego prevrat ogromnih razmjera zbog žrtava i materijalnih šteta. Okupacija je značila i prodor nove civilizacije i kulture na ovim prostorima, zapadne, kršćanske, nasuprot orijentalnoj, islamskoj. Zato je ona za njih bila žestok potres od koje se dugo nisu mogli oporaviti. Posljedice su bile žestoke: seobe u Sandžak, Tursku, prodavanja imovine, gubljenje pozicija, materijalnih dobara. Za književno stvaranje Bošnjaka to je bilo gluho doba, jer su bili potpunio izgubljeni u novom vaktu. Pripadnici ostala dva naroda, iako su bili protiv okupacije, izbjegavali su sukobe, jer se nisu osjećali ugroženim, ali su i priželjkivali prestanak turske vlasti. Među Bošnjacima je vladala nesloga, postojale su dvije struje, jedna spremna za saradnju i dogovor, a druga nepomirljiva, protiv okupacionih vlasti. Među prvima koji su shvatili da je nemoguće pružati otpor, i koji su se izjasnili za saradnju bili su: Ljubušak, Kurtćehajić, Bašagić. 

 Doba književnog bosanstva

- započinje promjenom AU politike prema Bošnjacima i dolaskom Banjamina Kalaya, koji nije što je volio Bosnu želio da ona ostaje ujedinjena, nego da bi mogao sve držati pod svojom upravom. Zalagao se za bosanstvo, za ravnopravnost, kompromis, ekonomski i društveni progres. Javljaju se listovi na turskom jeziku (Vatan, Behar, Zeman, Vakat). Dakle, dolazi do nastavka književnog stvaranja Bošnjaka na turskom jeziku. Otvara se i kiraethana- muslimanska čitaonica, čime će započeti proces kulturno-prosvjetnog i političkog udruživanja Muslimana. Rezultat takve politike je i pojavljivanje prvog časopisa na bosankom jeziku pisan latinicom 1892. godine- «Bošnjak». To je prvi nacionalni list Bošnjaka. Izlazi u Sarajevu, na čelu sa Ljubušakom i Bašagićem.  

Doba književne polarizacije

Nakon prvih godina zajedničkog djelovanja u listu «Bošnjak», pred kraj XIX st. dolazi do  razjedinjavanja grupe bošnjačkih pisaca. Jedan dio njih odlučuje sa za saradnju u hrvatskim časopisima («Nada»), a drugi dio u srpskim časopisima («Bosanska vila»). Jedan od razloga razjedinjavanja je i želja da se predstave široj čitalačkoj javnosti. Pored ove dvije grupe prosrpski i prohrvatski orijentiranih pisaca, postojala je i grupa koja je smatrala da svi bošnjački pisci trebaju prvenstveno sarađivati  u bošnjačkim časopisima. 

     Doba vlastitih književnih listova i izdanja

Grupa pisaca koja je nastojala da održi bošnjačko književno jedinstvo uspjela je početkom XX st. okupiti najznačajnije bošnjačke pisce i pokrenuti časopis «Behar», pokrenuo ga je Edhem Mulabdić i predstavljao je najznačajniju književnu pojavu kod Bošnjaka u doba AU okupacije. Pored toga što je okupljao najznačajnije boš. pisce toga vremena, Behar je nastojao da našu književnost uključi u moderne svjetske književne tokove. Značajno je pomenuti i časopis «Gajret», pokrenulo ga je istoimeno društvo s ciljem širenja kulturne djelatnosti među širim narodnim masama.Pred sam početak I svjetskog rata u Mostaru počinje izlaziti časopis «Biser» , najpoznatiji urednik mu je bio M.Ć Ćatić i predstavljao je korak bliže osavremenjavanju bh književnosti.

Početak I svjetskog rata  (1914) označio je prekid svih književnih aktivnosti.

Glavni predstavnici bošnjačke književnosti austrougarskog perioda: 

- Mehmed-beg Kapetanović Ljubušak (Narodno blago I, II; Istočno blago I,II)

- Safvet-beg Bašagić (Trofanda iz hercegovačke dubrave)

- Osman Đikić (zbirka pjesama «Ašiklije» )

- Avdo Karabegović Hasanbegov (zbirka Pjesme)

- Edhem Mulabdić (Zeleno busenje)

- Osman Nuri Hadžić i Ivan Aziz Miličević – tandem , roman «Bez nade» - prvi bh roman

- Musa Ćazim Ćatić – zbirka pjesama

- Fadil Kurtagić – pjesnik i novelist

- Abdurezak Hifzi Bjelevac («Pod drugim suncem» , «Minka»)

- Nafija Sarajlić (prva Bošnjakinja, prozni pisac «Teme»)
HRVATSKA KNJIŽEVNOST AUSTROUGARSKOG PERIODA
Krajem XIX i početkom XX stoljeća hrvatski kulturni i javni radnici nastavili su započetu aktivnost na izgradnji nacionalne svijesti o osobenoj književnoj tradiciji hrvatskoga naroda u BiH i o njenom kontinuitetu. Oni su nastavili razvijati misao o nužnoj književnoj toleranciji, s obzirom na nužnost zajedničkog suživota sva tri naroda koji ovdje žive.

Glavni nosioci hrvatske književnosti u doba austrougarske okupacije bili su don Frane Milićević i Ivan Aziz Milićević. Oko njih formirana je grupa književnih pregalaca koji su bili nosioci hrvatske književne riječi: Eugen Matić, Mirko Jurkić, Tugomir Alaupović, Ivan Klarić i dr.

Pripadnici ove grupe svoju nacionalnu književno-kulturnu zadaću ostvarivali su na dva načina: pokretanjem nacionalnih listova i suradnjom u njima. Pojedinci su bili aktivni na oba ova polja.

Najznačajniji hrvatski časopisi ovoga periodabili su: Osvit, Novi prijatelj Bosne i Nada.

Osvit (1898. – 1908.) je pokrenuo u Mostaru I. Milićević. To je bio prvenstveno politički list, zatvoren u okvire nacionalnog i lokalnog interesovanja. U njegovom podlisku štampana je poezija i proza, putopisi, tekstovi iz historije i sl. Matica hrvatska u njemu je objavljivala svoje priloge.

Novi prijatelj Bosne (1888. – 1896.) uređivao je franjevac fra Josip Božić. Ovaj list se najvećim dijelomk ugledao na Jukićevog «Bosanskog prijatelja». Časopis nije ulazio u političku sferu, objavljivao je starije tekstove b-h književnosti. Poezija je preovladavala nad prozom, objavljivane su uglavnom prigodničarske, budničke i domoljubne pjesme.ž

Nada (1895. – 1903.) je najznačajniji list ne samo bosanskih Hrvata, nego cijelog slavenskog juga tokom austrougarske vladavine. Izlazila je u Mostaru i bila je otvorena prema svim pripadnicima južnoslavenskih naroda.Glavni urednik bio je Kosta Herman, a podlistak za književnost uređivao je S. S. Kranjčević. Uzor su im bili  evropski časopisi toga vremena. To je bio nacionalno neutralan list, štampan na oba pisma, sa velikim krugom saradnika izvan BiH: Matoš, Domjanić, Kostić, Stanković, Gregorič i dr.
SRPSKA KNJIŽEVNOST AUSTROUGARSKOG PERIODA
Dolaskom okupatora  u BiH, nacionalna svijest bosanskih Srba dobila svoj novi zamah i to najviše zahvaljujući pritiscima iz Srbije. Najbolje se to može ilustrirati situacijom iz romana Zeleno busenje (odnos nebošnjaka prema Bošnjacima po dolasku okupatora). Jačanjem nacionalne svijesti kod bosanskih Srba dolazi do pojave ideja o bezuslovnom pripajanju matici Srbiji. Kao kulminaciju svih tih stremljenja iz Srbije prema bosanskim Srbima potrebno je objasniti Sarajevski atentat i ulogu «Mlade Bosne».

Glavni nosioci srpske književnosti u doba austrougarske okupacije bili su: Aleksa Šantić, Jovan Dučić, Svetozar Ćorović, Vladimir Ćorović, Petar Kočić i dr.  Među njima na književnom planu najviše su napravili: u prozi – Kočić i S. Ćorović, a u poeziji: Dučić i Šantić.

Najznačajniji srpski časopisi ovoga periodabili su Zora i Bosanska vila.

Bosanska vila (1885. – 1914.) u to vrijeme bila je najpoznatije srpsko glasilo na području BiH. Pokrenuta je u Sarajevu, izlazila je 2-3 puta mjesečno i štampana je isključivo ćirilicom. Programska koncepcija lista bila je da prezentira popularna štiva dostupna narodu, ali je u njenom praktičnom djelovanju najviše materijala bilo iz oblasti narodne književnosti.

U prvoj fazi njenog rada dominirala su djela iz narodne književnosti i ona djela iz autorske književnosti koja su obrađivala motive iz života srpskog naroda.

Zora (1869. – 1901.) je izlazila u Mostaru a pokrenuli su je S. Ćorović i A. Šantić. Zora je bila nadomjestak a nikako konkurencija Bosanskoj vili. Pažnja u ovome listu bila je usmjerena na širu oblast nauke o književnosti. Saradnje s piscima drugih nacionalnosti skoro da i nije bilo. Redakcija Zore snažno se ugledala na srbijanske časopise Srpski pogled i Brankovo kolo. 

POEZIJA SAFVET-BEGA BAŠAGIĆA

Rođen je u Nevesinju 1870. god., a umro 1934.g. Potiče iz čuvene begovske porodice. Potomak je Smail-age Čengića, a sklonost ka poeziji naslijedio je od oca Ibrahim-bega. Nakon završene ruždije i gimnazije odlazi u Beč da studira orijentalistiku. Po završetku studija objavljuje knjigu Kratka uputa u prošlost Bosne i Hercegovine. Bio je aktivan sudionik u uređivanju Behara i organizovanju brojnih bošnjačkih društava.

Najvažnija djela su: zbirke pjesama -  Trofanda iz hercegovačke dubrave, Misli i čuvstva i Izabrane pjesme; drame – Abdulah-paša i Pod Ozijom; književna monografija – Bošnjaci i Hercegovci u islamskoj književnosti; preveo je i dvije knjige rubaija Omera Hajjama.

Cjelokupnu poeziju S. Bašagića (Mirze Safveta) možemo podijeliti na:

· rodoljubivo-patriotsku liriku;

· ljubavnu-ispovjednu liriku:

· refleksivno-mističnu liriku;
Većina Bašagićevih rodoljubivo-patriotskih pjesama nalazi se u njegovoj zbirci Trofanda iz hercegovačke dubrave. U njima se prepliću dva rodoljubivo-patriotska osjećanja: uže, regionalno hercegovačko, i šire, bosanskohercegovačko rodoljublje i patriotizam. U ovim svojim pjesmama pjesnik podjednako strasno pjeva o Hercegovini, BiH, o Hercegovcima i Bošnjacima, o njihovoj slavnoj prošlosti i tradiciji, o njihovom slavenskom i bogumilskom porijeklu i islamskom vjerozakonu, o slavnim bitkama koje su vodili protiv stranih zavojevača. U novijim pjesmama ovoga tipa, pjesnik oštro zamjera svim društvenim slojevima na usporavanju brzog i nesmetanog razvoja BiH. Rodoljubivo-patriotske pjesme su Bašagićeve prve javno objavljene pjesme. 

Svoju ljubavnu liriku Bašagić je opjevao u nekoliko ciklusa od kojih su najpoznatije Ašiklije. U njima možemo pratiti razvitak njegovog ljubavnog osjećanja od njegovih momačkih dana do muževne zrelosti. Tu prepoznajemo faze: romantičarsko-platonsku, erotiku zrele dobi i erotiku iskušenja i razočarenja. Bašagićeve ljubavne pjesme nastajale su pod utjecajem orijentalnih pjesnika (Hajjama, Hafiza, Firdusija) i zapadnoevropskih romantičara (Hajnea, Bajrona i Getea). Veliki utjecaj imale su, također, i  narodne lirske pjesme – sevdalinke. 

«Misli i čuvstva» je zbirka u kojoj Bašagić saopćava svoju refleksivno-mističnu liriku. To je ispovjedna lirika pred Bogom i ljudima. To su stranice životnoga iskustva i intelektualnog sazrijevanja. To je umovanje o smislu života i vrijednostima ljudskog življenja. Ovu poeziju pjesnik piše potkraj života i u njoj su najočitiji utjecaji orijentalnih pjesnika. Posebno je snažan utjecaj Hafiza. Orijentalno poimanje života i smrti  posebno snažno je izraženo u  11 pjesama  ciklusa Na pučini svjetla.  
ZNAČAJ MEHMED-BEGA KAPETANOVIĆA LJUBUŠAKA ZA BOŠNJAČKU KNJIŽEVNOST

M. K. Ljubušak (1839-1904) rođen je u Vitini, gdje je završio mekteb, a ruždiju u Mostaru. U ruždiji se upoznao i naučio orijentalne jezike. Borio se protiv Crnogoraca i dobio čin. Odlazi na zapad (u Italiju) i na istok (Tursku i Egipat). Ponovno se vraća u Bosnu, službuje u Foči, Trebinju. Godinu dana nakon okupacije postaje počesni savjetnik u Kallayevoj vladi. Godine 1890. imenovan je za gradonačelnika Sarajeva  i na toj funkciji ostaje do kraja života. Umro je u svom ljetnikovcu na Grbavici.

Među  predstavnicima bošnjačke književnosti u doba austrougarske, posebno mjesto pripada M. K. Ljubušaku. On je prvi među Bošnjacima napravio iskorak prema zapadnoevropskoj kulturnoj tradiciji, i po prvi put uvodi latinično pismo među Bošnjake. Zbog ovih aktivnosti Ljubušaka smatramo bošnjačkim Vukom Karadžićem.

Njegova djela:

· Risalei ahlak (Pouka o lijepom i ružnom  ponašanju) predstavlja prvu publikaciju jednog Bošnjaka koja je štampana na narodnom jeziku latinicom. 

· Šta misle Muhamedovci U Bosni?

· Narodno blago I i II (1887.),  prva zbirka bošnjačkih narodnih umotvorina objavljena na bosanskom jeziku i latiničnom pismu.

· Istočno blago I i II

· Pjesmu Boj pod Banjalukom

· Avdija –poučna knjižica za mladež

POEZIJA ALEKSE ŠANTIĆA

Rođen je u Mostaru (1868.- 1924). Cijeli život se vezao za svoj grad baveći se književnim i kulturno-prosvjetnim radom. Bio je veliki borac protiv austrougarske vlasti, zbog čega je u dva maha bježao iz Bosne. Umire u gradu u kome se rodio i cijeli život proveo.

Djela: 

· pjesme: Pjesme; Na starim ognjištima 

· drame: Pod maglom; Hasanaginica; Anđelija 

Bio je vjeran nacionalnim i socijalnim idejama XX st. Najveći uticaj na njegovu poeziju izvršili su Zmaj i Hajne. U početku, više je pažnje posvećivao pjesničkoj formi, da bi nakon brojnih kritika u svome radu nastojao da piše što bolje i da mu stil bude što korektniji i jednostavniji. Primjetan je jak uticaj narodne poezije na Šantićevo stvaranje. Taj uticaj najbolje se vidi kod Šantićevih ljubavnih pjesama gdje možemo uočiti brojne motive iz sevdalinki. Razlog tome je njegovo nedovoljno obrazovanje. Šantićevu poeziju dijelimo na: ljubavnu, socijalnu i rodoljubivu liriku.  
MODERNA

MODERNA U SVJETSKOJ KNJIŽEVNOSTI

Promjenama u umjetnosti uvijek 
su prethodila neka velika društvena događanja (npr. književnosti Bošnjaka na orijentalnim jezicima prethodila je okupacija BiH od strane Turaka). Takav slučaj je i sa pojavom moderne. Dva velika društvena događaja: Američki građanski rat (1861.) i Pariska komuna (1871.), svojim razaranjima i velikim brojem mrtvih, doveli su do pojave nezadovoljstva  među Evropljanima i Amerikancima trenutnim stanjem u društvu. To se posebno odrazilo na napredniji dio stanovništva – intelektualce i umjetnike. To nezadovoljstvo nazvano je dekadenca (opadanje, raspadanje). Nezadovoljni stvarnošću književnici nastoje u svojim djelima oslikati jedan bolji i ljepši svijet, tako da su njihova djela predstavljala savršene stilske radove. Njihovo ponašanje je bilo u skladu sa njihovim pisanjem. Oblačili su se napadno, kicoški, pa otuda se javlja i naziv za takve umjetnike – dandy-bohem (engl. dandy – kicoš). Pisci ovoga vremena mnogo vremena su provodili u kafanama, družeći se i rješavajući zajednički probleme. Iz tih druženja i zajedničkih shvatanja umjetnosti nastali su novi umjetnički pokreti koji sačinjavaju modernu, poput: parnasa (neoromantizma ili larpurlartizma), impresionizma, simbolizma,.

PARNASOVCI (1866.) – grupa francuskih pjesnika čija je osnovna inspiracija bio mit o Parnasu (grčki mit: na planini Parnas živio je bog umjetnosti Apolon sa svojim muzama. Prema vjerovanju starih Grka, boravak u idiličnom dijelu Parnasa – Kastaliji inspirativno djeluje na umjetnike.)  Parnasovci su za ideal umjetnosti proglasili kult čiste i apsolutne ljepote. Od umjetnika su zahtijevali savršenstvo forme, dotjeranost stiha i virtuoznost izraza. Bili su protivnici romantizma – neoromantisti. Njihova književnost je bila elitistička. Smatrali su da umjetnost ne treba služiti ničemu osim samoj sebi. Odatle i još jedan naziv za parnasovce ili neoromantičare – larpurlartisti (fr. Lar pur lar – umjetnost za ili radi umjetnosti. Utemeljitelj ovoga umj. Pravca je fr. Filozof Viktor Kuzin, najpoznatiji predstavnici su: Lekont d ( Lil, Teofil Gotije, Šarl Bodler (Cvijeće zla), Heredija, Šili Pridon itd. 

SIMBOLIZAM (1886.) se javlja kao reakcija parnasu. Simbolisti njeguju izrazitu vrijednost riječi kao simbola (odatle i naziv za njih, grč. symbolon – znak, znamen). Za simboliste osjetilni utisci i opažaji nisu definitivno konačni, već se daju dalje reducirati. Po njima pjesnik svojim riječima stvara apsolutno novu realnost – pjesničku stvarnost. Oni su poeziju idealizirali, bježali su od realnosti, tako da su književno bili izolirani. Najznačajniji simbolisti su: Edgar Alan Po, Rajner Marija Rilke, Tomas Man, Henrik Ibzen, Volt Vitman, Pol Valeren, Artir Rembo, Stefan Malarme.

IMPRESIONIZAM - lat. impressio – dojam, utisak  (1870-tih), je umjetnički pokret koji se prvo javio u slikarstvu. Njegov začetnik je francuski slikar Klod Mone – slika Impresija. U književnosti se ovaj pokret javlja 1890. god. Impresionizam se razlikuje od drugih pravaca po tome što ne teži da svijet prikazuje metodom lijepo-ružno. Impresionisti stavljaju akcenat na prikazivanje života u njegovim odabranim trenucima koji su na autora ostavili najsnažniji utisak, dojam, trenucima koji su ih impresionirali. Za razliku od parnasovaca i simbolizma, impresionizam je podjednako ostavio traga i u poeziji i u prozi. Najpoznatiji impresionista je ruski književnik Antun Pavlovič Čehov, a na južnoslavenskom prostoru ističu se A. G. Matoš i Ivan Cankar.

U POTRAZI ZA IZGUBLJENIM VREMENOM

MARSEL PRUST

M. Prust, francuski romanopisac, presudno je utjecao na razvoj evropske književnosti svoga vremena. Izborom tema i motiva, stvaralačkim postupkom, a posebno novim poimanjem književnog djela, Prust je izvršio znatan utjecaj na neke od najvećih pisaca XX st.: Džojsa, Beketa, Kamija, Kafku i sl.  

Prust (1871 – 1922) je bio ugledna ličnost. Živio je burno, intenzivno, mondenski. Zbog takvog načina života rano je obolio pa se morao posvetiti specijalnom medicinskom tretmanu koji je trajao 15 godina. U tome periodu radio je dosta intenzivno, te kao rezultat svega toga napisao svoje životno djelo – ciklus od osam romana pod nazivom U potrazi za izgubljenim vremenom. 

Ciklus čine slijedeći romani:

Put k Swanu, U sjeni procvjetalih djevojaka, Kod Guermantosa, Sodoma i Gomora – I i II dio, Zatočenica, Isčezla Albertina i Pronađeno vrijeme.

Osnovna umjetnička i filozofska preokupacija M. Prusta je prošlost. On nastoji da otkrije stvari i život u organskom trajanju minulog vremena. Prust se pita šta je trajno u umjetnosti i ima li uopće nečega u njoj trajnog? Prust shvata umjetnost kao objektivni vrijednosni  sistem koji čine umjetnička djela. Prust, također, smatra da umjetnička djela imaju veće značenje za kasnije generacije nego za vlastite generacije.

U potrazi za izgubljenim vremenom Prust daje jednu složenu filozofiju vremena. On govori o tzv. doživljenom trajanju vremena. Ovim pojmom Prust se suprostavlja pojmu prolaznosti. Po njegovom mišljenju sjećanja i osjećanja uspješno se suprostavljaju vremenoskoj prolaznosti, jer posjeduju kvalitetu (dimenziju) svevremenosti. U svjetlu takve filozofije u svome djelu pisac je izgradio  svoj poseban svijet zbivanja i likova. O njima je dao istančane i produbljene studije na temelju psihološke introspekcije i intuitivnog ulaženja do suštinskih osnova. 

Na osnovu ovakvog načina formiranja književnog djela i upotrijebljenih inovacija, Prust se u književnom svijetu smatra tvorcem  modernog psihološkog romana. Psihološki način pripovijedanja usavršio je do krajnjih mogućnosti, tako da je psihološko postalo sve i jedino u njegovom književnom djelu.
MODERNA U JUŽNOSLAVENSKIM ZEMLJAMA

Moderne tendencije novih estetsko-književnih strujanja u južnoslavenskim književnostima (hrvatskoj, srpskoj i slovenačkoj) javljaju se potkraj XIX i početkom XX st. već u djelima starijih pisaca – realista. Međutim, dominaciju moderne na ovim prostorima obezbijedit će tek mlađe generacije književnih stvaraoca. 

Hrvatska  književnost

Moderna u hrvatskoj književnosti obuhvata period 1892. – 1916. god. Nova generacija pisaca unosi novi duh u književno stvaralaštvo. Svoju borbu pisci mlađe generacije započet će na Jelačičevom trgu spaljivanjem mađarske zastave. Studenti koji su učestvovali na tom protestu bivaju protjerani sa Sveučilišta i nastavljaju studije u Pragu i Beču. Tamo se upoznaju sa novim shvatanjima, jedna grupa zastupa ideju o socijalnoj funkciji književnosti, a bečka grupa se opredjeljuje za čistu umjetnost tj. lapurlartizam.

Pisci su zaokupljeni svojom intimom, pejzažem, egzistencijalnim, socijalnim i rodoljubivim motivima. Pjesnici otkrivaju dubinu svoje intime. Stih je muzikalan, javljaju se nove metafore i simboli, javlja se veća sloboda stiha.

U prozi pisci nastoje da dublje zarone u ljudsku dušu, tako da dolazi do pojave psihološke novele i romana.

Predstavnici: Antun Gustav  Matoš, V. Nazor, V. Vidrić, D. Šimunović, M. Begović, I. Vojnović, Janko Polić Kamov i dr.

Srpska  književnost

Srpska moderna se često naziva i zlatno doba srpske književnosti. Vremenski se proteže od kraja XIX st. do početka I sv. rata. Period moderne u srpskoj književnosti obilježen je pokretanjem časopisa Srpski književni glasnik, prelazak Velike škole u Univerzitet, izdavanje Slavenskog juga. Srpski pjesnici u potpunosti slijede francuske parnasovce i simboliste. Daju prednost formi nad sadržajem. Najveću pažnju posvećuju motivu ljubavi.

Srpski pripovjedači modernisti u centar svoga inetesovanja stavljaju individuu, sa svim svojim protivrječnostima – unutrašnjim sukobima i dilemama. Predstavnici:  Jovan Dučić, Milan Rakić, Vladislav Petković Dis, S. Ćorović, I. Ćipiko, Veljko Milićević, Bora  Stanković i dr.  

Slovenačka  književnost

Moderna u Sloveniji obuhvata period  1899. – 1918. god.  U ovome periodu u Sloveniji su se naročito razvile knj. vrste: lirska poezija, epika i drama. Nacionalni tradicionalizam, emocionalnost i impresionistički stil – glavne su odlike slovenačke moderne. Predstavnici: Cankar, Župančič, Josip Mur, Dragotin Kete.

POEZIJA ANTUNA GUSTAVA MATOŠA

Antun Gustav Matoš (1873-1914) rođen je u Tovarniku (Srijem), bio je sin učitelja. Djetinjstvo i mladost proveo je u Zagrebu, gdje je završio gimnaziju i muzičku školu. Prekida školovanje zbog regrutacije, bježi u Srbiju i u Beogradu postaje profesionalni pisac. Odlazi zatim u Minhen, Ženevu, Pariz, gdje ostaje pet godina.Vraća se u Beograd, odlazi u Zagreb i u naponu stvaralačke snage umire nakon šest godina od povratka u Zagreb. Vrlo je plodan pisac. Pjevao je pjesme, pisao novinske članke, novele, kritike, eseje i feljtone.Najpoznatija djela: novele: Iverje, Novo iverje, Umorne priče; zbirka pjesama: Pjesme, putopisi, kritike, eseji: Ogledi, Vidici i putovi; Naši ljudi i krajevi,  Za Kranjčevića, Feljtoni i eseji i dr.

Jedan je od najznačajnijih hrvatskih pjesnika, pjesnik je hrvatske moderne, moderni tradicionalist, rodoljub. Tradicionalno mu se poezija dijeli na ljubavnu, pejzažnu, rodoljubivu. U njegovoj poeziji prisutna je ironija pomiješana sa tragikom. Volio je život i umjetnost, pravi bohem, imao je neodoljivu potrebu  da saopštava i izaziva, vrijeme je provodio raspravljajući o problemu. Groteska mu je najmilija književna shema, a paradoks književna figura.

Matoš je tipični predstavnik parnasa, podržavao je kult forme, riječi i pravilne rime. Tražio je savršenstvo metrike i stiha, čistotu jezika, koristi sinesteziju (stilsku figuru povezivanja muzike, boja i mirisa u opći sklad). Izraz Matoševe poezije bio je sonet - kao najsavršeniji oblik. Slijedili su ga, te su Matoševci se trudili da kroz sonet izvedu virtuoznost pravilnih rima. Sonet ima simboliku, svaki lirski svijet nosi u sebi svoje simbole. Poznate su mu pjesme: «Srodnost», «Nekad i sad», «Mora» i sl.
MODERNA U BOŠNJAČKOJ KNJIŽEVNOSTI

Bošnjačka preporodna književnost iz a-u perioda do pojave modernizma prošla je nekoliko bitnih etapa. Njen razvoj je bio postepen i kontinuiran. 

Nepovoljni  historijski tokovi i teški uslovi  u kojima su živjeli i stvarali bošnjački pisci toga doba uslovili su spor razvoj i kašnjenje u izgrađivanju književnog izraza. Dok su se raniji stvaraoci okretali prosvetiteljstvu i romantizmu (Ljubušak, Osman Đikić, Hasanbegov) ili realizmu (Bašagić, Mulabdić, OsmanAziz), izrazit otklon  prema simbolizmu u književnom stvaranju Bošnjaka zapaža se u lirici Ćatića, Fadila Kurtagića i Avde Karabegovića. Bjelevac u prozi otvara puteve impresionizmu. Sa Ćatićem ulazi i novi stih u bošnjačku liriku. Osnovni ton njegove poezije je melanholičan, doživljaj se pretapa u čisti  i nježan lirski izraz. Sličnan doživljaj imamo i kod drugog bošnjačkog pjesnika Fadila Kurtagića u kojem imamo mračni-demonski doživljaj stvarnosti. Njegova poezija je hladna i puna simbolike. Nova poetska filozofija zaokuplja i Avdu Karabegovića Hasanbegova, koji traži odgovor na pitanje o položaju čovjeka u životu, svijetu i kosmosu. Njegova poezija je poezija opuštanja, lirika blagosti. Među proznim piscima iz bošnjačke moderne izdvaja se Abdurezak Hifzi Bjelevac, koji se suštinski, ambijentom, psihologijom ličnosti, senzibilitetom razlikuje od dotadašnjih pisaca. Negovi romani predstavljaju jedan novi moderni senzibilitet i psihologiju otuđenja bošnjačkih intelektualaca školovanih na strani. Svojim ljubavnim fabulama on će nadvladati  tradicije vjersko-narodnosne izolacije. 

 Predstavnici su: Musa Ćazim Ćatić, Avdo Karabegović Hasanbegov, Fadil Kurtagić, Abdurezak Hifzi Bjelevac. Ovaj novi talas bošnjačkih pisaca sasvim se približio savremenim tokovima zapadnoevropske i južnoslavenske moderne literature, što će omogućiti generaciji kasnijih pisaca da se ravnopravno uključe u rješavanje književno-estetskih izazova.

POEZIJA MUSE ĆAZIMA ĆATIĆA

Musa Ćazim Ćatić (1878-1915) rodio se u Odžaku kod Modriče, gdje je pohađao mekteb i osnovnu školu. Seli se u Tešanj nakon očeve smrti i majčine preudaje, uči brijački zanat, upisuje medresu, uči orijentalne jezike, a 1898 god. odlazi u Carigrad , gdje se upoznaje sa Osmanom Đikićem. Vraća se kući i potom tri godine služi vojsku u Tuzli i Budimpešti, opet odlazi u Carigrad, upisuje medresu, ali se vraća u Sarajevo i upisuje Šerijatsku sudačku školu, počinje surađivati u Beharu, a zatim preuzima uredništvo Behara.

Vodio je bohemski život, završava školu, odlazi u Zagreb, upisuje pravni fakultet, upoznaje se i druži sa Tinom Ujevićem i Matošem. Vraća se u Bosnu, službuje u nekoliko mjesta i preuzima uredništvo Bisera u Mostaru. Posvetio se u potpunosti stvaralačkom radu, piše eseje, kritike, pjesme. Biva mobilisan, prebačen u Tuzlu, zatim Mađarsku, razboljeva se od tuberkuloze, vraća se u Tešanj gdje i umire. Djela su mu naknadno sabrana u dvije knjige: Izvorna pezija i Izvorna i prevedena proza pod nazivom Sabrana djela. 

Sve ono s čim je dolazio u dodir on je poetski doživljavao i maštovito sublimirao, poezija mu je bila život, nije nikada odstupao od jedne tradicije – Islama. Ugledao se na Hafiza, Hajnea i Bodlera. Njegova pjesnička tematika je sažeta u dva pola, između erotike i mistike. Erotici ga je vukao nagon, a mistici duhovno nastojanje. Ćatić je započeo u stilu Bašagića, prigodničarski, standardno, ali će on otvoriti vrata tom neistraženom naslijeđu, stvorivši malu školu pjesničkih  sljedbenika. On je započeo put kojim će kasnije kročiti  Kulenović, H. Humo, M. Dizdar.

Ćatić je pjevao o sebi, ženi, prirodi, svijetu, zapravo pjevao je život. Život je za njega značio ljubav, siromaštvo, zavičaj. Kod njega motiv ljubavi varira od tjelesne ljubavi do božanske ljubavi, ona je dominantan motiv. Pjevao je o zavičaju, a žena je opjevana iz svih uglova od platonske ljubavi do erotike. U njegovoj poeziji javljaju se i pjesme  u kojima lirski subjekt izražava bolno osjećanje pokajanja i obraćanja. Njegova leksika je poseban slučaj, što će primijetiti i Tin Ujević, jer obiluje riječima orijentalnog porijekla, te je čitaoci koji nisu iz Bosne teško razumiju. Međutim, njegovi stihovi zvuče skladno i kada u njima srećemo riječi slavenskog, romanskog i orijentalnog porijekla.

Poznate Ćatićeve pjesme su: Ja n, jesam sanjar..., Jednoj bogatašici, Smrt, Pred smrt, Teubei-nesuh (Pokajanje jednog griješnog pjesnika)
SVJETSKA I EVROPSKA KNJIŽEVNOST IZMEĐU DVA SVJETSKA RATA

(1918. – 1940.)

U svijetu, a posebno u Evropi, nakon prvog svjetskog rata dolazi do pojave brojnih estetičkih pokreta u svim oblastima umjetnosti. Neki su se brzo ugasili, dok su neki prerasli u šire svjetske pokrete. 

- Zajedničko pokretima je: negiranje i osporavanje prema postojećim pravcima i usvajanje novih načela i afirmacija novih pokreta

Razlozi  nastanka novih pokreta su: teška poslijeratna društvena situacija, nezadovoljstvo umjetnika sa onim što se do tada postiglo i želja za prevazilaženjem ustaljenih normi i značajna naučna otkrića na polju psihoanalize (Frojd, Jung).

Najznačajniji umjetnički pokreti između dva svjetska rata su:

FUTURIZAM – umjetnički i politički pokret,  javlja se u Italiji 1909. godine objavom Futurističkog manifesta pjesnika Tomaza Marinetija. Futurizam zahtijeva da se prekine sa dotadašnjom književnom praksom i da se književnost razvija u skladu sa razvojem nauke i tehnike. Futurizam veliča borbu i opasnost, staje u odbranu rata. Za njih rat predstavlja jedinstvenu higijenu svijeta, što se ne razlikuje od fašističke apologije rata. Ovaj pravac je ostavio dubljeg traga samo u teoriji književnosti. Za razliku od talijanskog, RUSKI FUTURIZAM javlja se 1912. god. i glavni cilj mu je težnja ka novom, univerzalnom pjesničkom jeziku. Ruski futuristi su na strani socijalnog bunta.On  u književni jezik uvodi žargon ulice, a za motive uzima prizore iz gradskog života i industrijskih predgrađa. Glavni predstavnici su: Vladimir Majakovski, Marina Cvetajeva i Velimir Hljebnikov, Boris Pasternak

EKSPRESIONIZAM (izraz, škrt izraz) – javlja se između 1910/1925. u Njemačkoj i Austriji. Naziv dolazi iz slikarstva, gdje je pokret ranije postojaoProgram ekspresionista sačinili su Herman Bar i Gotfrid Ben. Centar interesovanja ekspresionista je čovjek i neposredan život. Raspada se slika svijeta, subjekat se našao u čudu , užasu, pritisnut strahom i beznađem. Za njih je umjetnost krik i odjek života. Pjesnici ekspresionisti pjevaju o ratu, borbi, socijalnoj nepravdi , dižu glas protiv mehanizacije života, roječ postaje strijela, preovladavaju lirika i drama, slobodan stih( Ernest Toler, Bertolt Breht, Franc Verfl). Najpoznatiji dramatičar-ekspresionist je Bertolt  Breht (Majka Hrabrost i njezina  djeca).

NADREALIZAM – pokret koji se javlja u Francuskoj, kao nastavak dadaizma, javlja se 1924. kada Breton objavljuje Manifest nadrealizma, tumači se kao nadstvarnost, neka viša stvarnost. Nadrealiste zanima ono što je iza čovjekove svijesti (podsvijest). Protive se svakom realizmu, racionalizmu. Smatraju da umjetnost rođena podsviješću jedino može prodrijeti do dubine stvarnosti. Pjesnici  nadrealizma: Luj Aragon, Antoan Arto, Andre Breton, Pol Elijar

SOCIJALNA KNJIŽEVNOST – u početku predstavlja progresivan pokret jer osuđuje imperijalistički rat. Cilj soc. književnosti je na insistiranju da se pisci angažiraju u rješavanju društvenih problema na taj način što će u svojim djelima pisati istinu o potresnim ljudskim sudbinama, koje su proizašle iz postojećih klasnih društvenih razlika.najpovoljniji žanr  bio je roman sa tradicionalnom socijalno-psihološkom motivacijom karaktera. Predstavnici: Maksim  Gorki, Petar Bezruč, Šolohov,  Nikolaj Černjiševski i dr.

JUŽNOSLAVENSKE KNJIŽEVNOSTI IZMEĐU DVA SVJETSKA RATA

SRPSKA KNJIŽEVNOST – od svih poznatih međuratnih pravaca, u srpskoj književnosti najveći trag ostavili su ekspresionizam i nadrealizam. Začetnikom ekspresionizma u Srbiji smatra se književnik Miloš Crnjanski. Njegova zbirka pjesama Lirika Itake i časopis ”Dan” predstavljaju programske članke srpskog ekspresionizma. Vremenom najvažniji srpski ekspresionistički časopis postat će ”Progres” književnika Dragiše Vasića. Ekspresionizam ukida tradicionalistička shvatanja u srpskoj književnosti i isključivo pisce okreće ka razmišljanju o čovjeku u kosmičkim tajanstvenim visinama. Ovakvo shvatanje Crnjanski u književnosti naziva sumatraizam (po otoku Sumatra u Malajskom arhipelagu), jer izražava čovjekovu čežnju za visinama i daljinama. 

Predvodnik drugog modernističkog vala u srpskoj književnosti međuratnog perioda bio je Rastko Petrović, a njega su slijedili Dragan Aleksić i Ljubomir Micić.

Srpski nadrealizam dijelimo u dvije faze: prednadrealistička (1922.-1930.) i nadrealistička faza (1930.-1932.) On je vrhunac srpske književne avangarde i ujedno početak pokušaja da se pjesnička revolucija dovede u vezu s društvenom revolucijom. Najznačajniji srpski nadrealisti su: Koča Popović, Oskar Davičo, Dušan Matić, Aleksandar Vučo. Nešto kasnije jedan dio nadrealista će se okrenuti socijalnoj književnosti koja nije imala neke veće umjetničke vrijednosti. 

HRVATSKA KNJIŽEVNOST – modernizacija hrvatske književnosti nastupa nakon smrti A. G. Matoša – 1915. godine. Od svih poznatih međuratnih pravaca, u hrvatskoj književnosti najveći trag ostavili su ekspresionizam i socijalna književnost. Najznačajniji ekspresionisti bili su M. Krleža i A. B. Šimić (o Krleži kasnije). Nadahnut bečkim ekspresionističkim časopisom ”Juriš”, Šimić je u Zagrebu počeo objavljivati vlastiti časopis ”Vijavica”. U člancima ovoga časopisa Šimić se kritički osvrće na dotadašnju književnost i ističe prednosti ekspresionizma. Njegove opservacije o književnosti bivaju potvrđene u zbirci ”Preobraženja” u kojoj se Šimić otkriva kao pjesnik tijela, grada i siromaha, kao pjesnik astralnih prostora. Uz Šimića i Krležu, značajno mjesto u hrvatskom ekspresionizmu zauzimaju T. Ujević (Lelek sebra, Kolajna, Auto na korzu) i G. Krklec (Lirika). U začetku, ekspresionistima je pripadao i A. Cesarec da bi ubrzo postao zakleti pobornik socijalne literature. Njemu se ubzo pridružio i Krleža, kao i pisci Vjekoslav Kaleb, Mile Budak, Slavko Kolar i dr. ali kao i djela srpskih lijevo orijentiranih književnika, tako i djelahrvatskih ”ljevičara” nisu ostavila dublji književno-umjetnički trag.

MIROSLAV KRLEŽA – Njegova prva zbirka novela je zbirka Hrvatski bog Mars. To je jedna od najsnažnijih antiratnih knjiga u evropskim književnostima. Ona sažima u sebi iskustva ekspresionističke pobune na planu izraza i potrebe za socijalnom pobunom na planu teme i nosi sva obilježja Krležina lijevog ekspresionizma. Kroz većinu novela provlači se motiv pobune. 

Povratak Filipa Latinovicza, najznačajniji je Krležin roman, bavi se motivom povratka sina u roditeljki dom , Filip slikar, zaokupljen problemom vlastitog identiteta. Roman započinje antologijskim rečenicom: Svitalo  je , kada je Filip stigao na kaptolski kolodvor. Dvadese i tri godine nije ga zapravo bilo u ovom zakutku, a znao je još uvijek sve kako dolazi..., Ovo je roman o umjetniku.

BOSANSKOHERCEGOVAČKE KNJIŽEVNOSTI IZMEĐU DVA SVJETSKA RATA

Književnost naroda BiH u periodu 1918-1945. dala je veliki broj književnih stvaralaca: I. Andrić, A. B. Šimić, H. Humo, A. Muradbegović, I. Samokovlija, H. Kikić, B. Ćopić, E. Čolaković, Z. Dizdarević i dr. Većina njih u čežnji za ličnom afirmacijom na polju književnosti, zbog zaposlenja ili školovanja ili nekih drugih razloga, odlazila je u veće kulturne centre van zemlje: na sjever - Čolaković (Budimpešta), jug – Muradbegović (Dubrovnik), na zapad – Andrić, Šop, Alić, Šimić, Nametak (Zagreb) ili istok – Dizdarević, Kikić, Humo. Najrazvijeniji centri u BiH (Sarajevo, Tuzla, Mostar, B. Luka) dugo vremena nisu mogli da zadovolje njihove kulturne potrebe onoliko koliko su oni željeli.   U rat BiH ulazi kao sastavnica Austo-Ugarske, a poslije rata ulazi u novu državnu zajednicu Kraljevinu Jugoslaviju. 

 Bosanskohercegovački pisci su stvaranje nove države dočekali s mnogo nade. Formiraju se dvije stuje: prva okupljena oko časopisa «Književni jug», na čelu sa Ćorovićem i Andrićem, i druga okupljena oko časopisa «Vijavica» i «Juriš», na čelu sa A.B.Šimićem, a grupi su pripadali Humo, Muradbegović i sl.  U ovome periodu izlazili su i brojni listovi: Slavenski jug, Napredak, Prosvjeta, Jevrejski život, Đulistan, Zora, Biser, Gajret, Behar, Novi behar. Neki od ovih listova bili su kratkog vijeka, a neki su imali veliki značaj u obezbjeđivanju kontinuiteta na tekovinama ranije nacionalne svijesti (Prosvjeta, Napredak, Gajret, Židovska svijest).
Značajna je pojava časopisa «Pregled» čija je koncepcija bila da ujedini brojne b-h književnike sa ciljem uspostavljanja narodnog jedinstva i demokracije. Oko Pregleda okupili su se pisci koji će kasnije formirati Grupu sarajevskih književnika: B. Jeftić, Jovan Kršić, H. Humo, J. Kušan, Isak Samokovlija,  i dr. Grupa sarajevskih književnika je osnovana na poticaj B. Jeftića s ciljem promoviranja ideja mladobosanstva, tako da bošnjački i hrvatski književnici nisu učestvovali u daljem radu grupe.  Kao protivteža Grupi sarajevskih književnika, pisci predstavnici književne ljevice formiraju «Knjigu drugova», u kojoj sarađuju i bh pisci: Hamid Dizdar, Husnija Čengić, Hasan Kikić, Rizo Ramić. Posebno mjesto zauzima časopis «Putokaz» , koji je izlazio  Zagrebu, a pokrenuli su ga bošnjački pisci Kikić, Kulenović, Rizo Ramić, Safet Krupić, a kasnije im se pridružuje i Zija Dizdarević Bosanskohercegovački pisci odmah poslije rata aktivno, svojim djelima, uključuju se u ekspresionističke prevrate, ali se nisu mogli time zadovoljiti te se angažuju i u pokretu socijalne literature, posebno Novak Simić i Hasan Kikić.

Period 1918.-1945. je veoma značajan period za b-h književnost. Bosanskohercegovačka književnost za kratko vrijeme prevaljuje put od tradicionalne književnosti, preko romantičarske i usko nacionalne, književnosti, francuske realističke škole, lirizma, socijalnog realizma, simbolizma, impresionizma, ekspresionizma, do angažirane i na kraju soc – realističke književnosti. U ovome periodu posebno mjesto u razvoju književnih vrsta zauzimaju pripovijetka i roman. Ovo je period kada Humo objavljuje «Grozdanin kikot», Kikić «Ho-ruk», Šubić «Heroja u papučama» i dr. 
Ahmed Muradbegović (1898.-1972.)  rođen je u Gradačcu, gdje je završio osnovnu školu, gimnaziju pohađa u Tuzli, Sarajevu i Bihaću. Upisuje u Sarajevu pravo, ali prelazi na Filozofski fakultet u Zagrebu. U Zagrebu završava i glumačku školu, što će ga opredijeliti za  rad u pozorištu i rad na drami. Za vrijeme II svjetskog rata radi kao upravnik Hrvatskog  narodnog kazališta u Sarajevu, zbog čega će mu biti i suđeno, u Tuzli 1949. godine osniva Narodno pozorište, pokreće časopis «Pozorište». Odlazi u Dubrovnik 1954. godine, postaje direktor Narodnog kazališta, izvjesno vrijeme radi i u banjalučkom Narodnom pozorištu, a onda vraća se u Dubrovnik 1960. godine, odlazi u penziju i živi dosta povučeno do kraja života.
Najznačajnija djela: 
poezija: Haremske lirika 

pripovijetke: Nojemova lađa, Haremske novele, Svijet u opancima, U vezirovim odajama;

drame: Majka, Na Božijem putu, Huseinbeg Gradaščević, Ljubav u planini
Hasan Kikić rođen je u Gradačcu 1905. godine, gdje zavšava osnovnu školu. Potiče iz siromašne porodice, višu školu je završio u Derventi kao i Učiteljsku školu. Zbog učestvovanja u štrajku biva isključen iz škole, te završni razred dovršava u Zagrebu.
Vanredno je studirao i završio je Pravni fakultet u Beogradu, 1937. godine sa Safetom Krupićem i Skenderom Kulenovićem pokreće muslimanski časopis Putokaz.
Kad se zaratilo biva mobilisan, odlazi u partizane, gdje će i poginuti 1942. godine.
Najznačajnija djela: 

romani: Ho ruk, Bukve; 
novele i pripovijesti: Provincija u pozadini, Carska goveda, Dedija; 

U svojim djelima bio je borac za revoluciju, u literarnomostvarenju bio je marksista, njegov književni milje je zavičaj, obrađuje teme iz patrijahalnog života po muslimanskim selima.Slika seoskog i malovaroškog čovjeka. Često opisuje majke, žene i njihovu djecu  čiji su očevi i muževi  odvedeni da ratuju za gospodu.
Hamza Humo rođen je u Mostaru 1895. godine, gdje zavšava osnovnu školu, mekteb i gimnaziju. Potiče iz ugledne muslimanske  porodice, 1914 biva interniran u Mađarsku i mobilisan u austrijusku vojsku.Do kraja rata bio je tumač i pisar. Nakon rata vraća se u Mostar i maturira, a potom odlazi na studije historije umjetnosti u Zagreb, Beč i Beograd.U Zagrebu se družio s pjesnicima Antunom Brankom Šimićem, Nikom Miličevićem. U književnosti se javlja 1919. godine zbirkom pjesama «Nutarnji život». Bio je urednik listova i časopisa «Zabavnik» i «Gajret», kao i muslimanskog lista «Novo doba». Pisao je pripovijetke pjesme , novele, romene, poeme, rasprave. 

Najznačajnija djela: 

zbirke pjesama: Nutarnji život, Grad rima i ritmova, Za Tita, Jablan do neba; pripovijetke: Strasti, Ljubav na periferiji, Hasan Opančar, Hadžijin mač; 
romani: Grozdanin kikot i Zgrada na ruševinama; 
drame: Tri svijeta; novela: Slučaj Raba slikara
SAVREMENA DRAMA

Drama potiče od grč. riječi drama - radnja. To je književni rod u dijaloškom obliku namijenjen scenskom izvođenju, na pozornici.  Glavni elementi drame: događaj, lice i prostor. To je najsloženiji književni rod. Radnja je zbijena, a sadrži i epske i lirske elemente. Dramska radnja je izgrađena na sukobu. Osnovu drame čini sukob dvaju suprotnih stavova. Ta suprotnost je bitna karakteristika dramske poezije. Današnja drama je nastala pod uticajem grčke drame, gdje je bio poznat zakon o jedinstvu mjesta, radnje i vremena. Etape drame su: ekspozicija (početak drame), zaplet (nastaje iz sukoba), kriza ili vrhunac, peripetija (razrješenje) i rasplet. Dijeli se na činove i prizore. U antičkoj književnosti postoje dvije dramske vrste: tragedija (ton je uzvišen i dostojanstven, glavni junak uvijek fizički strada, ali duševni i moralno pobjeđuje) i komedija ili vesela igra prikazuje događaj iz običnog života, smijehom popravlja ljudske mahane i slabosti. 

U drami se pored glumaca, koji koriste pokrete, mimiku, gestove, glas, koriste i dekoracija, scena, rekviziti (stari predmeti, namještaj, oružje i dr.) da bi se što bolje dočarao stvarni život.

Likovi u drami djeluju jedan na drugog i tako ostvaruju dramske sitacije. Ličnosti koriste dijalog i monolog, koji u drami predstavljaju jedini komunikativni oblik izražavanja misli i osjećanja. U savremenim dramama se javlja i tzv. unutrašnji monolog (prati se tok svijesti glavnog junaka).

Brži razvoj drame kao posebnog dramskog književnog oblika može se pratiti od pojave Vilijema Šekspira. Pisao je u prozi i stihu i nije se pridržavao načela o trima jedinstvima. Stvarao je dramu i dramske situacije na temelju sagledavanja života. Uz tragično, unosio je i komično i groteskno. Dramski dijalog razvio je do savršenstva. 

Poslije Šekspira tokom XVIII st. javlja se tzv. građanska drama u Engleskoj, Njemačkoj i Francuskoj. Ona će predstavljati začetak danađnje drame. To su bili pozorišni komadi s temom iz građanskog života i sa poukom da se vrlina nagrađuje, a porok kažnjava. 

Period realističke drame znači zastoj u dramskom stvaralaštvu. Prikazuje se realna život, teme su iz društvenog i političkog života. Radnja se izgrađuje na složenim zapletima.

U XIX st.  javlja se ruska drama. Njeni predstavnici su Čehov i Gogolj. U svojim djelima proširili su galeriju dramskih likova. Unose piščev stav, slikaju se ruski plemići i vlastela. Čehov osniva tzv. rusku impresionističku dramu. Negove drame su primjer tzv. lirske drame.

Razvoju naturalističke drame doprinosi realizam. Potpuno prikazivanje stvarnosti i društvenih odnosa. Naturalistička drama pridržavala se načela o trima jedinstvima (radnje, vremena, prostora). Značajni predstavnici ove drame bili su : Henrik Ibsen, August Strindberg. Oni će izvršiti snažan utjecaj na kasniju evropsku dramaturgiju.

Simbolistička drama na pozornicu uvodi novi, tajnoviti svijet, kritikujući naturaliste. Sve je daleko od stvarnog života i svijeta, a obrađuju se bajke i srednjevjekovne legende. 

Ekspresionistička drama predstavlja potpunu negaciju dramske tradicije. Javlja se naročito u Njemačkoj. Teži da na pozornici da izraz (ekspresiju) vlastitog unutrašnjeg svijeta. To je izrazito drama ideja. Stil ove drame je u grču, u kriku. Značajan predstavnik ekspresionističke drame je njemački književnik Ernest Toller.

Nadrealistička antidrama - začetnik joj je talijanski dramatičar Luiđi Pirandello. Uvodi čitav niz novih dramaturških postupaka. Ruši se granica između gledalaca i glumaca. To je drama apsurda. Likovi su u stalnom nesporazumu i sukobu s društvenim životom. Predstavnici su Jonesko i Samuel Beckett. Sve odiše pesimizmom, zato se govori o antidrami, jer je malo ostalo od ranije drame. Savremeni pisci ne donose dramsku radnju na tradicionalan način, s dramskim dijalogom. Njihovi likovi govore nepovezanim govorom. 

Predstavnik modernog shvatanja dramske umjetnosti i teatra bio je njemački dramaturg i teoretičar drame Bertolt Brecht. Otvorio je novo poglavlje u historiji pozorišta. Postavio je teoriju tzv. epskog teatra suprostavljajući se Arisotelu. Breht razbija dramsku radnju muzičkim songovima.

U XX st. pa do naših dana na području dramskog stvaralaštva razvijiaju se traženja najrazličitijih izražajnih mogućnosti. Današnja drama se razvija sa naglašavanjem različitih problema i ideja.
SINTAKSIČKI NIVO JEZIČKE ANALIZE I NJEGOVE JEDINICE

FONEMI        MORFEMI        LEKSEME
  SINTAGMA      REČENICA
 


k      krv  
   krvav      krvava godina

Bila je to krvava godina.


fonetika  morfologija 

 sintaksa
Sintaksički nivo se bavi vezama među riječima u  iskazu, odnosno rečenicom.

Sintaksa (grč. syntaxis=sastavljanje) je naučna disciplina  (dio gramatike) koja proučava pravila povezivanja riječi u rečenicu, tj. proučava ustrojstvo rečenice. 
Leksem je najmanja jezička jedinica, može imati oznaku i označenom može stajati samostalno i biti nosilac značenja. Riječ je donja granica sintakse.

Nizanjem riječi nastaju veće sintaksičke jedinice- sintagme.

Sintagma je skup dvije ili više punoznačne riječi (sintakseme) bez subjekatsko- predikatske veze, unutarrečenična sintaksička konstrukcija (veselo lice, voziti auto, razgovarati s prijateljima)

Nizanjem sintagmi nastaju rečenice.

Rečenica zauzima središnje mjesto u sintaksi, komunikativno obavijesna konstrukcija, misao iskazana riječima.

Udruživanjem rečenica nastaje vezani tekst ili diskurs.
Zadatak sintakse: da istraži pravila po kojima se riječi slažu u nizove(Ibrahim čita knjigu.), da istraži kakav se komunikacijski cilj želi postići upotrebom rečenice (da li je upitna, uzvična izjavna , potvrdna , odrična , koje glagolsko vrijeme i sl.)
Dakle, sintaksa se bavi trima tipovima sintaksičkih jedinica:  sintagmama, rečenicama i vezanim tekstom.Takva sintaksa naziva se sintaksa u širem smislu, a sintaksa u užem smislu bavi se rečenicama, sintagmatika (bavi se sintagmama), sintaksa vezanog teksta (vezanim tekstom);

Kako se riječi dijele u našem jeziku?

-punoznačne (autosemantične):IMENICE,ZAMJENICE,GLAGOLI,PRIDJEVI, 

                                               BROJEVI, PRILOZI 

 -pomoćne (sinsemantične): PRILOZI , VEZNICI, UZVICI, RIJEČCE
Osnovno gramatičko ustrojstvo čine samostalni  rečenični članovi. U samostalne rečenične članove spadaju predikat, subjekat, objekat, adverbijalna odredba; u nesamostalne: atribut i apozicija.
Subjekat je supstantivna riječ u nominativu, koja se slaže sa predikatom u licu i broju. Njime se označava predmet o kojem se u rečenici govori. 

Predikat je neposredni nosilac predikativnosti, rečenični član koji sam sebi otvara mjesto u rečenici. 

Objekat je rečenični član u zavisnom padežu sa ili bez prijedloga, kojem u rečenici mjesto otvara glagol. 

Adverbijalna odredba je neobavezni član  kojem mjesto u rečenici otvara predikat. Njime se obilježava najčešće mjesto, vrijeme, način, uzrok, namjera. 

Atribut - nesamostalni rečenični član koji poimeničenu riječ određuje po kakvu svojstvu. Bliže određuje imenicu,  bez obzira u kojoj je službi u rečenici. 

Apozicija – odredba već određenog pojma i ona je nasamostalni rečenični član koji poimeničenu riječ određuje po kakvu svojstvu. Po pravilu izriče se imenicama. Apozicija je drugo ime već imenovanog pojma.
REČENICA

Rečenica je osnovna jedinica kojom se bavi sintaksa. Iako do danas nije precizno utvrđena definicija rečenice, savremena lingvistika nastoji jasno odvojiti jezik kao apstraktni sistem znakova od govora kao njegova ostvarenja. Tako je postalo važno odrediti šta pripada govoru, a šta jeziku. Zato i rečenicu posmatramo na dva temeljna polja: obavijesnom (komunikacijskom) i gramatičkom (strukturnom).

Poslije ovih podataka potrebno je istaći da je cilj časa detaljnije upoznavanje učenika sa rečenicom kao komunikativnom jedinicom.

REČENICA KAO OBAVIJESNA (KOMUNIKATIVNA) JEDINICA

U govoru se rečenica upotrebljava da se njome prenese zaokružena obavijest. Kao primjer ovoj tvrdnji poslužit će slijedeći tekst:

«Dječak me povede stepeništem u prizemlje. Ušli smo u dosta osvijetljenu, gotovo evropski namještenu sobu. U uglu, na mermernom stočiću, bila je Kemalova slika. Taj je student zaista ostavio dubok trag u ovoj kući.» 

Demijurg,  Džemaludin Alić  

Iz teksta vidimo da svaka od rečenica predstavlja jednu obavijest. Narav ovih obavijesti takva je da možemo nedvosmisleno razabrati njihov sadržaj. Zato ih zovemo zaokruženim obavijestima. Pa ipak, sve su međusobno zavisne, udružene u jednu širu, cjelovitu obavijest koju nosi tekst u cjelini, i to tako da svaka pojedinačna obavijest biva dopunjena širom obaviješću, tj. kontekstom. To znači da nijedna od ovih rečenica izvučena iz konteksta ne donosi potpunu obavijest. Tako je, npr. za potpuno razumijevanje sadržaja druge rečenice nužno uzeti u obzir sadržaj rečenice koji prethodi, jer samo tada postaje jasno ko je ušao u sobu (ušli smo, tj. ja i dječak). Isto je tako za potpuno razumijevanje sadržaja četvrte rečenice nužno uzeti u obzir najprije sadržaj treće rečenice (taj student, tj. Kemal), dok se sintagma u ovoj kući može razumjeti tek na osnovi šireg konteksta.

Rečenica kao obavijesna (komunikacijska) jedinica uvijek je uklopljena u kontekst, te stoga za nju kažemo da je kontekstualno uključena. Takva se rečenica iskorištava u konkretnom govornom činu da se njome sagovorniku prenese zaokružena obavijest. U govoru ostvarena rečenica zove se iskaz. Iskazi su, dakle, najmanje govorne jedinice kojima se kao dijelovima širih govornih jedinica prenosi potpuna obavijest. 

Iskaz može biti strukturno nepotpun, ali obavijesno potpun, npr.

«Uđe Leko. – hoćemo li jednu? Daj, Vido! Vida donese karte, ja zapalih lulu i igra otpoče. – U pola litre. – U pola. Pik!»

Grozdanin kikot, H. Humo

REČENICA KAO GRAMATIČKA JEDINICA

Navažnije gramatičko svojstvo rečenice je predikativnost. Bez nje nema rečenice. Predikativnost je općenita gramatička kategorija kojom se određuje rečenički sadržaj s obzirom na gramatičke oznake lica, vremena i načina Predikativnost je, dakle, jedinstvo ovih triju kategorija. 

PROSTA REČENICA

Rečenice po sastavu dijele se na: proste i složene. Razlikuju se po broju predikata.

Proste se sastoje iz samo jedne subjekatsko-predikatske veze, a složene se sastoje iz dvije ili više subjekatsko-predikatskih veza i nastale su sastavljanjem dvije ili više prostih rečenica u jednu. 

Rečenice koje sadrže jedan predikat nazivamo prostim rečenicama, a rečenice sa više od jednog predikata – složenim rečenicama.

Rečenicu Dijete trči možemo proširiti skupovima riječi u kojima i subjekat i predikat imaju još poneku riječ kao odredbu ili dopunu/ Veselo dijete trči kroz dvorište./

Takve rečenice nazivaju se proširene rečenice. 

Proste rečenice se dijele na dvočlane i jednočlane proste rečenice. 

U dvočlanim rečenicama postoji veza ili suodnos između subjekta i predikata. Pritom subjekat može biti ispušten, skriven. Dvočlane rečenice se mogu proširivati dodavanjem različitih članova. Npr. Sestra čita. / Moja sestra čita zanimljivu knjigu u svojoj sobi.

U jednočanim rečenicama nema veze između subjekta i predikata. Subjekat se ili ne zna ili ne postoji. Predikat ima bezlični oblik 3. lice jednine srednjeg roda. Zato se ove rečenice zovu besubjekatske ili bezlične rečenice.
SINTAGMA

SINTAGMA (grč. syntagma – nešto sastavljeno) je unutarrečenička sintaksička konstrukcija, nastaje udruživanjem sintaksema, bez subjekatsko-predikatske veze. Njome se označava jedan pojam ili vrši rečenička funkcija. Sintagma nije komunikacijska jedinica, njome se ne prenosi cijela obavijest

RAZLIKA IZMEĐU SINTAGME I REČENICE: Rečenica mora imati subjekatsko-predikatsku vezu, što sintagma ne smije.

VRSTE SINTAGMI

- odredbene sintagme (zanimljiva knjiga, rijeka Neretva, priča uspavanka, brat Muhamed) 
- dopunske sintagme (ima sestru i brata; gleda me, pjeva sevdalinku, igra nogomet, svira violinu). 
- nezavisne sintagme (Potjerala me nepravda i želja za slobodom. Planina je kamenita, bezvodna i neprohodna.) 

NAPOMENA

Navedeno gradivo predstavlja sažetak gradiva predmeta bosanski/hrvatski/srpski jezik i književnost za treći razred tehničke škole. 

Pored navedenih lekcija, obavezno pročitati i slijedeće lektire:

1. Zeleno busenje – Edhem Mulabdić

2. Legenda o Ali-paši – Enver Čolaković

3. Povratak Filipa Latinovicza – Miroslav Krleža
4. Nečista krv – Bora Stanković

5. Proces – Franc Kafka

